
	Көшірме.


Iс № 1-54-15                                                                                     

Ү К І М

ҚАЗАҚСТАН РЕСПУБЛИКАСЫ АТЫНАН
25 тамыз 2015 жыл.                                                              Сарыкемер ауылы.
Жамбыл облысы Байзақ аудандық соты құрамында:
төрағалық етуші судья Е.М.Аккулиев,
хатшылықта Ж.Баймендиев,
Байзақ аудандық прокурорының көмекшісі Е.Бибосынов, адвокат М.Копбаева, жәбірленушінің өкілі Д.У.Оралымбетованың қатысуларымен ашық сот отырысында Байзақ аудандық сотының ғимаратында
Егембердиев Куаныш Айтпекович, 19.06.1984 жылы Жамбыл облысында  туылған, Қазақстан Республикасының азаматы, қазақ, білімі орта, үйленген, екі кәмелетке толмаған баласы бар, әскери міндетті емес, жұмыс істемейді, Байзақ ауданы, Бурыл ауылы, Палуанов көшесі №92 үй тұрғыны, бұрын сотты болмаған, іс бойынша 06.05.2015ж. – 08.05.2015ж. қамақта отырған, бұлтарпау шарасы үй қамақпен ұстауда, айыптау актінің көшірмесін 14.08.2015 жылы алған, ҚР ҚК-нің 101 бабының 1 бөлігімен сотқа берілген, қылмыстық істі қарап, 

А Н Ы Қ Т А Ғ А Н Ы :
             Сотталушы Егембердиев Қуаныш 2005 жылдан бері Кудайбергенова Асельмен заңды некеде тұрған. Соңғы жылдары К.Егембердиев өзінің жұбайы А.Кудайбергенованың мінез құлқының өзгеріп жүргенін байқаған. Осыған байланысты олардың арасында жиі жанжал шығып, бір бірімен ұрысып жүрген. 

Содан 05.05.2015 жылы К.Егембердиев кешкі сағат 21:00 шамаларында өз шаруаларымен қалаға шығып кетіп, бірақ жұмыстары болмайтын болғандықтан қайта өз үйіне, яғни Байзақ ауданы, Бурыл ауылы, Байзақ Датқа көшесі 49 үйге келген. Сол кезде үйінің жанында інісі Егембердиев Қайраттың автокөлігі тұрғанын және үйінің сыртқы есігі құлыптанып тұрғанын көріп, ол жұбайы А.Кудайбергенова мен інісі Егембердиев Қайрат екеуі бірге екеніне күдіктенген. Содан ол асхана бөлмесінің терезесіне жақындаған кезде жұбайы А.Кудайбергенова мен інісі К.Егембердиев екеуінің бір-бірімен сүйіспеншілік қатынаста сөйлесіп жатқанын естіп және жыныстық қатынасқа бірге болайын деп жатқанын көріп, ашуланып, үйдің есігінен үйге кірген кезде алдынан жұбайы А.Кудайбергенова мен інісі Егембердиев Қайрат екеуі шығып, болған оқиғаны ешкімге айтпауын өтінген. Содан Егембердиев Қуаныш інісінің бейморальдық мінез құлқына байланысты туындаған ұзаққа созылған психиканы күйзелтумен ахуалдан болған кенеттен туындаған қатты жан күйзелісі (аффект) жағдайында інісі Егембердиев Қайратты өлтіру мақсатында кіреберіс бөлмедегі столдың үстінде тұрған асхана пышағын қолына алып, інісі К.Егембердиевтың он жақ сан тұсына бір рет тығып «соқыр кесіліп кірген, жанбас тамырын кескен» дене жарақатын салып, денсаулығына ауыр зиян келтіріп, соңғыны қолдарымен дене мүшелеріне ұрып соққан.

06.05.2015 жылға қараған күні азанғы уақытта 1986 ж.т. Егембердиев Қайрат Айтпекович алған дене жарақатынан қайтыс болған.

Сотта сотталушы Егембердиев Қуаныш өзінің кінәсін толық мойындап,  шын ниетпен өкініп, ол 05.05.2015 жылы кешкі сағат 18.00-ге дейін ауылдың малын баққан. Содан сағат 21.00 шамасында досы Айдаралиев Есен екеуі Тараз қаласына жеке шаруалармен шықпақшы болып, соңғының басқаруындағы Ваз 21015 маркалы автокөлікпен Бурыл ауылынан шығып келе жатқан кезде Е.Айдаралиев біреумен ұялы телефон арқылы сөйлесіп, «бүгін қалаға шықпаяқ қояйық» деп айтқанына байланысты Егембердиев Қуаныш оған келісіп, өзін үйіне жеткізіп тастауды сұраған. Сөйтіп Е.Айдаралиев оны үйіне дейін әкеліп тастаған. Ол үйіне жеткен кезде есік ауласында орналасқан сазды жерде інісі Егембердиев Қайраттың Ваз 21015 маркалы автокөлігін көрген. Осы кезде, шамамен 1 жыл бұрын, Е.Айдаралиев оған 1-2 мәрте әйелі Кудайбергенова Асель оған басқа біреумен көзге шөп салып жүргендігіне күдіктенетіні туралы айтқан болатын. Осы айтқаны есіне түсіп, жүрегі сезгендей, үйге жақындап, дарбазадан кірмей, қоршаудың үстінен секіріп түскен. Содан үйдің терезесіне жақындаған кезінде, үйден інісі Қайраттың және әйелі Асельдің ұрысып жатқан дауыстарын естіген. Осы кезде Егембердиев Қуаныш есік ауласында білдірмей, тып-тыныш ұрысып жатқан әңгімелерін естіп тұрған. Олардың ұрысып жатқан әңгімелеріне қарағанда, олар бұрыннан бері өзінің көзіне шөп салып, екеуі жыныстық қатынаста болып жүргендерін түсінген. Әңгіме барысында Асель Қайратты бөгде қыздардан қызғанып жатқан. Қуаныш тып-тыныш үйдің кіреберіс есігіне қарай барып, ілгішпен құлыптанып тұрған есікті шыбықпен ашып, өзі терезеден екеуінің әңгімесін тыңдап тұрған. Сөйтіп жасырынып тұрғанында Асель мен Қайрат екеуі қонақ бөлмесіндегі бұрышта тұрған креслоның үстінде жыныстық қатынаста болмақшы болған кезде Қуаныштың ашуы келіп, терезеден қарап «ұсталдыңдар ма» деп дауыстап айтып, үйдің кіреберіс есігінен кірген кезде алдынан Қайрат пен Асель екеуі шығып, оған «ешкімге айтпашы» деп жалынған.
Осы кезде Қуаныш әйелі Асельге қатты ашуы келіп, оны ұрмақшы болып, үйге қарай кіріп бара жатқан кезде, алдынан Қайрат тұрып қалып, оны артқа қарай итеріп жіберіп, кіреберіс бөлмеге шығарып жіберген. Осы кезде Қайратқа жыны ұстап қалып, ол одан әлде қайда денелі болса да, оны көтеріп алып жерге жығып ұрған. Осы кезде Қуаныштың көзі қарайып, ештемені көрмей, екеуі төбелесіп кеткен. Содан кіреберіс бөлмеде орналасқан столдың үстінде жатқан ас пышақты алып, ашумен Қайраттың аяғының саң бөлігіне пышақпен ұрғанын және қолдарымен денесін ұрғанын білмей қалған.    
Төбелесіп болған соң әйелі Асельмен ұрысып жатқан кезде, үйге туысқан ағасы Егембердиев Жанибек келіп қалған. Онымен есік алда сөйлесіп отырған кезде Асель үйден шығып Жанибекке «үйден кетпеңізші» деп жалынып жатқан. Осы кезде Қайрат кіріп келген. Оның аяғынан қан ағып жатқанын көріп, ол есінен талып бара жатқанына көзі жетіп, шалбарын шешіп, оның үстіне 3-4 шелек су құйып, жуындырып, үйдегі простынямен қанын тоқтатып байлаған. Осы кезде Асельдің шешесі Кудайбергенова Гулсім туған ағасы Қадырбайдың көлігімен келіп, қызын алып кеткен. Қуаныш пен Жанибек інісі Қайратты оның көлігіне отырғызып, үйіне апарып тастаған. Сол жерде Егембердиев Қуаныш шешесі Оралымбетова Дурияға болған жағдайды айтып, Жанибек екеуі інісінің көлігімен өзінің үйіне кетіп қалған. Ертесі күні азанда шешесі Дурия ұялы телефон арқылы қоңырау шалып, Қайрат алынған дене жарақатының салдарынан қайтыс болғанын айтқан. Қазіргі кезде Егембердиев Қуаныш жасаған қылмысына өкініп, соттан және анасынан кешірім сұрайтынын көрсетті.

Сотталушы Қ.А.Егембердиев жасаған қылмысы бойынша кінәсі оның жауабынан басқа оқиға болған жерді қарап шығу хаттамасымен, сызбасымен, суреттемесімен (т.1 і.б. 6-44), айғақ заттарды қарау; іске тіркеу  қаулысымен (т.1 і.б.174–176), №315 05.06.2015 жылғы сот-медициналық сараптаманың қорытындысымен (т.1 і.б. 48-63), жәбірленушінің өкілі Д.У.Оралымбетованың, куәлер А.С.Кудайбергеованың, Ж.Ш.Егембердиевтың, Е.К.Айдаралиевтың, Г.Т.Кудайбергенованың жауаптарымен толық дәлелденеді.
Сотта жәбірленушінің өкілі Д.У.Оралымбетова, ол сотталушы Егембердиев Қуаныш пен қайтыс болған Егембердиев Қайраттың шешесі екенін. Оның балалары Бурыл ауылы тұрғындарының малдарын кезектесіп бағып жүрген. Қуаныш 2005 жылы Кудайбергенова Асельге үйленіп, қазіргі кезде олардың екі баласы бар. Олар Бурыл ауылында бөлек үйде тұрады. Ал Егембердиев Қайрат бойдақ болған. 05.05.2015 жылы сағат 23-24 шамасында Қуаныш пен жақын туысқандары Егембердиев Жанибек Қайраттың көлігімен соңғысын үйіне алып келген. Осы жерде Куаныш, өзінің әйелі Асель мен Қайратты жыныстық қатынасқа түсейін деп жатқан жерден үстінен түсіп, ашуланып, қатты жан күзелісі жағдайда аяғының сан жағына пышақ тығып алғанын айтқан. Д.У.Оралымбетова баласы Қайраттан жедел медициналық көмегін шақырайын дегенінде, ол шақыртпай қойған. Ол жаурадым дегеніне оның үстіне көрпе жауып, төсекке жатқызған. Ал Куаныш пен Жанибек көлікке отырып кетіп қалған. Ертесі күні сағат 05 шамасында Қайрат қайтыс болған. Д.У.Оралымбетова тек қана сол кезде, ол алған жарақатынан қаңсырап өлгеніне түсінген. Қазіргі кезде ол баласы Егембердиев Қуанышты кешіргенін, бір баласынан өлгеніне байланысты ажырап, екінші баласы тірі кезінде ажырағысы келмейтінін, соттан оған бас бостандығынан ажыратпайтын жаза тағайындауды сұрайтынын көрсетті.

Сотта куә Кудайбергенова Асель Сериковна, ол Егембердиев Куаныштың әйелі екенін, Жамбыл облыстық наркологиялық диспансерінде медбике болып жұмыс істейді. 05.05.2015 жылы кешке жақын жұмыстан шығып, автобуспен үйіне келе жатқанында, оның туған қайнысы Егембердиев Қайрат оның ұялы телефонына қоңырау шалып, өзінің көлігімен автобустың артынан келе жатқанын айтып, автобустан түсіп оның көлігіне отыруын ұсынған. А.Кудайбергенова оның көлігіне отырып, екеуі Бурыл ауылындағы үйіне келген. Жол-жөнекей Қайрат оны басқа жігіттермен жүргенін аңылып жүргенін айтқан. Оның айтқанына өзі оған қайдағыны шығармай жүр деп ұрсып берген. Үйінде тірлігін жасап жүргенінде күйеуі Куаныш жолдас жігіті Айдаралиев Есенгелді мен Тараз қаласына барып келетін болып кетіп қалған. Ал Қайрат, малдарды үйге алып келген соң үйінде болған. Екеуі сөйлесіп, А.Кудайбергенова оған болмаған жігіттерді болды дегеніне ашуланып, ұрысып, өзіңе қарап ал деп айтып жатқанында үйге күйеуі Қуаныш келіп, оларды сүйіспеншілік қатынаста бірге ұстап алдым деп жала жауып, ұрыс шығарып Қайратпен төбелесіп, оның оң аяғының саны жағына үйдегі ас пышақты тығып алған. Ол бұрын да оны бөтен біреулерден қызғанып, айқай шығарып, оны ұрғаны болған. Оның күдігінде ешқандай негіз жоқ. Оқиға болған күні А.Кудайбергенова күйеуінен қорқып, өзінің шешесіне қоңырау шалып, ол келген соң, онымен бірге төркініне кетіп қалғанын көрсетті.

Сотта куәлер Егембердиев Жанибек, Айдаралиев Есенгелды, Кудайбергенова Гүлсім сотталушы Қ.А.Егембердиевтің, жәбірленушінің өкілі Д.У.Оралымбетованың жауаптарывна сай жауап берді.

22.07.2015 жылғы №296 қосымша комплексті сот психолого - психиатриялық сараптаманың қорытындысына  сай, К.Егембердиев қоғамдық қауіпті әрекет жасау кезінде, қатты жан күйзелісінде, яғни физиологиялық аффект жағдайында жасағандығы анықталды (т.1 і. б. 161-168).
 05.06.2015 жылғы №315 сот-медициналық сараптама қорытындысына сай Егембердиев Қайраттың он жақ сан тұсына соқыр кесіліп кірген, жанбас тамырын кескен дене жарақатын салып, денсаулығына ауыр зиян келтіргеніне байланысты қайтыс болған (т.1 і.б.48-63).

          22.06.2015 жылғы №240 сот - психиатриялық сараптама қорытындысына сай К.Егембердиевтің ақыл есі дұрыс, психикалық аурумен ауырмаған (т.1 і.б.134-135).

Сотқа дейінгі тергеу кезінде Қ.А.Егембердиевтың қылмыстық әрекеттері ҚР ҚК-нiң 101 бабының 1 бөлiгiмен дұрыс сараланған себебі ол аффект жағдайында жасалған адам өлтіруді, яғни жәбірленушінің бейморальдық мінез құлқына байланысты туындаған ұзаққа созылған психиканы күйзелетін ахуалдан болған кенеттен туындаған қатты жан күйзелісі «аффект» жағдайында адам өлтіру жасаған. 
Сот сотталушы Қ.А.Егембердиевке жаза түрi мен мерзiмiн тағайындағанда, ол жасаған қылмысын мойындап, шын ниетпен өкiнгенiн, бұрын сотты болмағанын, асырауында кәмелетке толмаған 2 баласы бар болғанын, жағымды жағынан мінезделінетінін,  жәбірленушінің өкілі оны кешіріп, бас бостандығынан айырмауын сұрайтынын, оның жауаптылығын жеңiлдететiн мән-жайлар деп табады. Жасаған қылмысының сипаты мен қоғамдық қауiптiлiгiн, сотталушының жеке басын  ескеріп, сот оған бас бостандығынан шектеу жаза тағайындауға жатады деп табады.

ҚР ҚПК-нiң 387-390, 393, 395-398, 401-402  баптарын басшылыққа алып, сот

                                                  Ү К I М  Е Т Т I :
Егембердиев Куаныш Айтпековичты ҚР ҚК-нің 101 бабының 1 бөлігімен кінәлі деп тауып, оған осы бап бойынша 2 (екі) жылға бас бостандығынан шектеу тағайындалсын. 

К.А.Егембердиев 06.05.2015ж.-08.05.2015ж. арасында тергеу кезінде қамауда отырған уақыты 3 (үш) күн жаза өтеген мерзімге есептелсін.

 К.А.Егембердиевтың мінез-құлқын бақылауды Жамбыл облысы Байзақ аудандық пробация бөліміне жүктелсін.

К.А.Егембердиевке ҚР ҚК - нің 44 бабының 2 бөлігіне сай пробациялық бақылау белгілеп, Байзақ аудандық пробация бөліміне хабарламай тұрақты тұрғылықты жерін, жұмысын, оқуын ауыстырмау, белгілі бір орындарға бармау, отбасын материалдық қолдау, пробация бөлімінің белгілеген күндері тіркеуге келіп тұру, өзімен бірге жеке куәлігін алып жүру,   оқудан және жұмыстан бос уақытта тұрғылықты жерінен кетпеу, басқа да жерлерге бармау міндеттерді орындау жүктелсін.
Үкім заңды күшіне енген соң К.А.Егембердиевтың үй қамақпен ұстау туралы бұлтартпау шарасы жойылсын.

К.А.Егембердиевтан мемлекеттің пайдасына сараптамалар өткізуге жаратылған 56 218 (елу алты мың екі жүз он сегіз) теңге шығындар өндірілсін. 

Үкім заңды күшіне енген соң айғақ заттар: көк түсті спорттық трико, сұр түсті қызыл жолақтары бар футболка, қоңыр түсті жаздық аяқ-киім, сабы қоңыр түсті ағаштан жасалған асхана пышағы және қызыл түсті әртүрлі түспен гүлдердің сүреті бар алаша жойылсын.

Үкімге наразы болған жақтар Жамбыл облыстық сотының қылмыстық істер жөніндегі апелляциялық сот алқасына Байзақ аудандық соты арқалы, үкім оқылған кезден бастап 15 тәулік ішінде шағым немесе наразылық келтіруге құқылы.

Байзақ аудандық сотының судьясы:      қолтаңба.

Көшірме дұрыс:

Байзақ аудандық сотының судьясы:                                            Е.М.Аккулиев.

